
ௐ ஶ்ரீக³ணேஶாய நம: ।
ஶ்ருதிஶதநுதரத்நம் ஶுத்³த⁴ஸத்த்வைகரத்நம்
யதிஹிதகரரத்நம் யஜ்ஞஸம்பா⁴வ்யரத்நம் ।
தி³திஸுதரிபுரத்நம் தே³வஸேநேஶரத்நம்
ஜிதரதிபதிரத்நம் சிந்தயேத்ஸ்கந்த³ரத்நம் ॥ 1॥
ஸுரமுக²பதிரத்நம் ஸூக்ஷ்மபோ³தை⁴கரத்நம்
பரமஸுக²த³ரத்நம் பார்வதீஸூநுரத்நம் ।
ஶரவணப⁴வரத்நம் ஶத்ருஸம்ஹாரரத்நம்
ஸ்மரஹரஸுதரத்நம் சிந்தயேத்ஸ்கந்த³ரத்நம் ॥ 2॥
நிதி⁴பதிஹிதரத்நம் நிஶ்சிதாத்³வைதரத்நம்
மது⁴ரசரிதரத்நம் மாநிதாங்க்⁴ர்யப்³ஜரத்நம் ।
விது⁴ஶதநிப⁴ரத்நம் விஶ்வஸந்த்ராணரத்நம்
பு³த⁴முநிகு³ருரத்நம் சிந்தயேத்ஸ்கந்த³ரத்நம் ॥ 3॥
அப⁴யவரத³ரத்நம் சாப்தஸந்தாநரத்நம்
இப⁴முக²யுதரத்நம் ஈஶஶக்த்யேகரத்நம் ।
ஶுப⁴கரமுக²ரத்நம் ஶூரஸம்ஹாரரத்நம்
உப⁴யக³தித³ரத்நம் சிந்தயேத்ஸ்கந்த³ரத்நம் ॥ 4॥
ஸுஜநஸுலப⁴ரத்நம் ஸ்வர்ணவல்லீஶரத்நம்
ப⁴ஜநஸுக²த³ரத்நம் பா⁴நுகோட்யாப⁴ரத்நம் ।
அஜஶிவகு³ருரத்நம் சாத்³பு⁴தாகாரரத்நம்
த்³விஜக³ணநுதரத்நம் சிந்தயேத்ஸ்கந்த³ரத்நம் ॥ 5॥
ஷண்முக²ஸ்ய ஸகலார்த²ஸித்³தி⁴த³ம்
பஞ்சரத்நமக⁴வ்ரு’ந்த³க்ரு’ந்தநம் ।
யே பட²ந்தி விப⁴வை:ஸ்பு²டாந்விதா:
ஶ்ரீத⁴ராக்²யகு³ருமூர்த்யநுக்³ரஹாத் ॥ 6॥

இதி ஶ்ரீ ஶ்ரீத⁴ரார்யவிரசிதம் ஶ்ரீஸுப்³ரஹ்மண்யபஞ்சரத்நம் ஸம்பூர்ணம் ।

